
Baso genealogikoa (3): Bestearen aitormena. 

Komunikazioari buruzko giltzari batzuk

Hezitzaileentzako proposamena: tutoretzak eta ikasgaiak bigarren hezkuntzan, pastoralgintzak…

                                 Xedeak:   Nortasun kontaketak partekatu aurrez  


aldeko giroa sortu. 

                                                    Desberdintasunen aitormenerako jarrera sustatu.                                               

Jarduera:    Giza komunikazioaren zenbait giltzarri hezitzaileek




aurkezturik.

                                Bitartekoa:   Gardenkiak komunikazioa eta elkarrizketari buruz.

                                Denbora:     30 minutu.

Bakoitzak bere nortasunaren  kontaketa landu ondoren bateratze-lanerako unea proposatzen dugu. Egiteko era zehatza taldeen eraketaren arabera egongo da batez ere. Partaide guztiek egitea da egokiena, baina talde ugaria bada boluntario batzuk egiteko eska dezakegu. 

Bateratze-lanaren aurrez, entzuteko giroa sortu eta aitormen jarrera sustatzeko, guretzat eraginkorra izan den baliabide bat eskaintzen dizuegu. Giza komunikazioari buruzko hausnarketa da gardenki bidez aurkeztua. Hona hemen erabiltzeko iradokizun batzuk: 

· Gardenkietan irudia agertzen da –ea ulergarri egiten zaizuen- eta esaldi batzuk hausnarketari laguntzeko. 

· Hezitzaileoi, agiri honen ondoren, ibilbidean elkarrizketaz datorren testua aldez aurretik irakurtzeko gomendioa egiten dizuegu. Zeuon aurkezpena egiten lagunduko dizue. 
· Gardenkiak azalpen oso eskematikoetan oinarritzen dira. Zuen taldeetako neska-mutilen hurbileko adibideak bilatzeko gomendioa egiten dizuegu. Beraiek bizitako esperientziak aurkitzen badituzue, hitzaldiak beteko du bere xedea. 
KOMUNIKAZIOA ETA ELKARRIZKETA

1. Pertsonak komunikatu egiten dira 

Elkarrizketa da benetan gu garena komunikatzen uzten digun aukera: 

· Beharrak: leku bat bete behar dugu, aintzat hartuak izan...

· Sentimenduak: onartuak edo baztertuak sentitzen gara, konfiantzaz edo zalantzati...

· Ideiak: iritziak, sinismenak, juzguak...

2. Batzutan elkarrizketa deitzen diogu eztabaidatzeko kirolari

· Sarritan ideien eta juzguen mailatik ez gara pasatzen.

· Beste pertsona hizketan ari dela, gure argudio eta kritikak prestatzen ari gara erantzuteko.

· Egonarri gutxirekin azaltzen gara, elkarri hitza kentzen diogu… Beste pertsonak ez dirudi guri emateko ezer askorik duenik.

· Gero ez gara pozik gelditzen: Hitz egiteak zertarako balio izan du?
· Telebistak zer elkarrizketa eredu ematen dizkigu? 

3. Kontuz juzguekin! 

· Elkarrekin komunikatzeko giroa behar dugu. 

· Gure juzgu eta balorazioak kontuz egin behar ditugu. Pertsona batek bere behar edo sentimenduak adierazi nahi dituenean, balio-juzguek komunikazioa eteten dute. 

· Entzuteko eta onartzeko giroak geure gauza gehiago komunikatzen laguntzen digu. 

4. Desberdintasunen beldur gara

· Ez al gara erosoago sentitzen guk bezala sentitu edo pentsatzen dutenekin? 

· Besteak nire iritziaren aurkako ideia bat adierazteak, edo nik sentitzen ez dudan zerbait sentitzeak, ez du niretzat mehatxu izan behar.
· Desberdin pentsatu edo senti dezakegu. Ez daukat ni naizenari uko egin beharrik beste batekin hitz egiteko

· Entzuten ari naizenean jarrera honetan treba naiteke: berak honela pentsatzen du, bera honela sentitzen da…

5. Elkarrizketa da beste pertsona ezagutzeko biderik onena

· Denok egiten dugu bestearen irudia: xehetasun bat, lan egiteko era, janzteko era… dira sarritan beste pertsona nolakoa den “irudikatzeko” osagaiak.

· Aurreiritzi eta etiketaz markaturik bizi gara.

· Elkarrizketa da bestea bere egian ezagutzeko biderik onena. 

· Bere ideiak ulertu, bere sentimenduak estimatu eta bere beharrik sakonenez jabetu naiteke. 

6. Elkarrizketa da neure pertsonarako sarbidea 

· Beste ideia batzuk entzutean nire ikusmuga zabaltzen dut, nire zalantzez jabetzen naiz, uste sendoak baieztatzen ditut…

· Beste pertsonak nik ezagutzen ez ditudan sentimenduak aurkiaraz diezazkidake.

· Neure burua objektibotasun gehiagoz ezagutzean oso zilegi ez diren interesak suma ditzaket niregan, ase ezin diren gogoak, erreklamazio desegokiak, kexa eta gehiegikeriak…

· Eta horrela neure egian ezagutuko naiz. Elkarrizketaren prozesuak askatasun hori eta hazte-gogo hori eskatzen ditu.

7. Elkarrizketan egia elkarrekin bilatzen dugu

· Zalantzarik ez badaukat, nire egia, egia osoa dela uste badut, ez dut elkarrizketa beharrik.

· Egia beti elkarrizketatik sortzen den harreman baten, adostasun baten, emaitza da.

· Egiak honela ikuspegi guztien konplexutasuna jasotzen baitu: errealitatearen berri hobeto ematen duena egiago da.

· Egiaren bilaketa ez da prozesu samurra. Baina bere bilaketa lanean benetako pertsona bihurtzen gara. 

8. Elkarrizketa ariketa bat egin nahi dugu:

1. Elkarri entzun nahi diogu: beste pertsonaren ideia, sentimendu eta premiak ulertzen ahaleginduko gara… Ez ernegatzen eta elkarri hitza ez kentzen ahaleginduko gara. 

2. Ez diogu elkarri minik eman nahi: gure hitzak zainduko ditugu eta balorazioak saihestuko, sentimendu eta premiak adierazten direnean batez ere. 

3. Desberdintasunak onartu nahi ditugu: beste pertsonari den bezala agertzen utziko diogu, gu garena izatea utzi gabe. 

· Irekita egon nahi dugu: bereziki besteen ideia eta sentimenduek gure barruan duten oihartzunaz adi egongo gara. Zer ari zaigu ematen? Galdera hau esperientzia guztian zehar irekita mantentzea nahi dugu.






www.centroellacuria.org
Baso genealogikoa: dibertsitatearen onarpena
Orr. 1
PAGE  
www.centroellacuria.org
Baso genealogikoa: dibertsitatearen onarpena
Orr. 9

